
ADDENDA ÁS NOFC. CURSO 2022 – 2023. 

 
Preséntase ao Claustro a realizar o día 6 de setembro de 2022, para a súa aprobación 
se procede, a seguinte addenda ás NOFC que modifica a aprobada en novembro do 
2020 como consecuencia da adaptación do centro á situación de pandemia motivada 
pola COVID-19. 
 

1.-FUNCIONAMENTO XERAL DO CENTRO. 

1.1.- Horario e comunicación: 

- O horario de secretaría para a atención directa ao público durante o curso é 
de 09:45 a 13:25. Para trámites que non poidan ser realizados nese horario 
deben contactar co centro.  

- Durante o curso escolar, o centro abrirá as portas ao alumnado ás 09:35 horas 
e pechará ás 16:05 ca saída do transporte escolar. 

- No mes de xullo, ata o día 15 incluído, o horario de atención ao público será 
de 10:00 a 13:00 horas. O resto do mes a secretaría estará aberta ao público  
os martes no mesmo horario. Os restantes días para asuntos de carácter 
urxente poden contactar cos membros do equipo directivo mediante o correo 
electrónico ou no teléfono 634521753. 

- O teléfono do centro é o 881867840. 

- O enderezo de correo electrónico do centro é o seguinte: 

cpi.fonte.diaz@edu.xunta.gal 

- Na páxina web do centro www.edu.xunta.gal/centros/cpifontediaz poderá 
consultar información, datos e novidades do colexio. 

- Na páxina da aula virtual do centro www.edu.xunta.gal/centros/cpifontediaz/aulavirtual 

poderá consultar todas as tarefas que sexan enviadas ao alumnado en caso 
de darse a circunstancia de ter que  pasar a ensino non presencial. 

 

1.2.- Horario das clases: 

Educación Infantil e Primaria:  

De luns a xoves: xornada de mañá: de 09:45 a 13:25. Comedor: de 13:25 a 
14:25. Xornada de tarde de 14:25 a 16:05. 

Os venres: de 09:45 a 13:25 

Secundaria: 

Mañás de luns a venres: de 09:45 a 15:15  

Tarde do xoves.…........: de 15:55 a 17:35 

Comedor: ás 15:15 

 

2.- ENTRADAS E SAÍDAS. 

 

2.1.- Alumnado non transportado. 
 

O acceso ao centro do alumnado non transportado terá lugar a partir das 09:35 

hora   na que se abrirán os portais. Entrarán gradualmente polo portal que da acceso 

ao pavillón municipal. 

ED. INFANTIl. 

 
Na entrada ao centro os acompañantes poderán acceder ata a zona asignada para 

o  alumnado de Ed. Infantil, entregar aos seus fillos/as ás mestras de garda e a 

continuación abandonar o recinto escolar polo  mesmo portal de entrada. As 

mestras esperarán polo alumnado transportado e organizarán ringleiras  por curso 

para, a continuación, dirixirse campo a través se o        tempo o permite, ata o aulario 

de Infantil. En caso de mal tempo o acceso a infantil  farase atravesando o corredor 

de secundaria para continuar pola rampa cuberta. Unha vez que chegan ao seu 

aulario dirixiranse coas mestras ata as clases correspondentes. 

Na saída o mestre ou mestra que ten a última sesión de clase en cada nivel de 

Infantil, será o encargado de conducir ao seu grupo ata a zona do patio cuberto 

destinada para Infantil. Se o tempo o permite o desprazamento faise campo a 

través e en caso de mal tempo emprégase a rampa cuberta ata o corredor de 

secundaria e deste accédese a zona do patio cuberto destinada ao alumnado de 

infantil onde se entregará o alumnado non transportado ás familias ou ás persoas 

autorizadas para a súa recollida. 

 
ED. PRIMARIA. 
 

Os acompañantes do alumnado de primaria, por motivos de seguridade e para 

facilitar un mellor control e supervisión do alumnado por parte do profesorado de 

garda, non accederán ao recinto escolar. Acompañarán ao alumnado ata o portalón 

que da acceso ao pavillón e unha vez que éste entre no recinto será o profesorado 

de garda quen se encargará de recibilos e indicarlle que se coloquen en filas por 

curso na zona do patio cuberto que lle corresponda para posteriormente 

acompañalos ás aulas polo itinerario definido para cada curso. 

Para a saída do centro, cada titor ou titora, ou, no seu defecto o mestre ou mestra 

que estivo na clase á última hora acompañará a cada grupo ata a saída do edificio 

e dirixirase ata as escaleiras onde remata o patio cuberto e alí fará entrega do 

alumnado non transportado ás familias ou persoas autorizadas que esperan fóra 

do portalón que da acceso ao pavillón. 

O alumnado de 5º e 6º de primaria  que está autorizado a saír só do recinto escolar 

ao remate da xornada deberá efectuar a saída ao exterior do centro  pola porta  

próxima á bilblioteca para a continuación saír do recinto pola entrada principal do 

centro por ser esta a máis segura para os peóns xa que se accede directamente á 

beirarrúa e evítase así que este alumnado deambule pola zona de tránsito que 

empregan as familias que recollen ao alumnado e tamén do transporte escolar. 

 

SAÍDAS OS VENRES. 

 

O alumnado de Infantil e Primaria que os venres non utiliza o servizo do comedor 

é acompañado as 13:25 polo persoal docente que impartiu a última clase ata a 

escaleira que da acceso ao portalón de saída e entregado alí as súas familias ou 

persoas autorizadas. 

O alumnado de Infantil e Primaria que abandona o centro unha vez rematado o 

servizo de comedor, as 14:15, é acompañado polo persoal colaborador de comedor 

correspondente ata o portalón de saída onde fai entrega do alumnado ás familias 

ou persoas autorizadas. 

Por último, o alumnado que permanece no centro ata as 16:05, hora de saída, é 

entregado polas colaboradoras de comedor aos seus responsables.  

 

ED.SECUNDARIA 
 

Na entrada ao centro, o alumnado de ESO unha vez que entre no recinto escolar 

dirixirase en ringleira directamente ás súas  aulas de referencia baixo a supervisión 

do profesorado de garda de transporte.  

O alumnado da etapa da ESO autorizado a saír só do recinto escolar ao remate da 

xornada lectiva, tanto se sae as 15:15 como despois do horario do comedor, farao 

pola entrada principal que da acceso á secretaría accedendo posteriormente ao 

exterior do recinto polo portalón do aparcadoiro para poder ser supervisado pola 

conserxe ou o persoal que estea nese momento na secretaría. 

Os xoves a saída do alumnado que é recollido polas familias ás 17:35 realizarase 

polo portalón que da acceso ao pavillón. 

 

No caso que que as familias se retrasen na recollida do alumnado éste permanecerá 

co profesorado ata que remate a saída de autobuses. Ante retrasos prolongados 

será algún membro do equipo directivo quen se faga cargo de contactar coa familia 

e custodiar ao alumnado ata a súa chegada. Nesta situación, a recollida farase pola 

entrada principal do centro. 

 

2.2.- Determinacións sobre a entrada e saída de alumnado transportado. 
 

ED. INFANTIL 

 

Entrada: Unha vez que o alumnado baixa do autobús e accede ao recinto escolar 

da man das coidadoras de transporte, as mestras de infantil que estén de garda 

recibirán o alumnado na zona diferenciada do patio cuberto destinada a Ed. Infantil 

e de seguido conduciranos ao edificio de Infantil. Para a saída, o mestre ou mestra 

que ten a última sesión de clase en cada nivel de Infantil, será o encargado de 

conducir ao seu grupo ata a zona do patio cuberto destinada para Infantil. Se o 

tempo o permite o desprazamento faise campo a través e en caso de mal tempo 

emprégase a rampa cuberta ata o corredor de secundaria e deste accédese a zona 

do patio cuberto destinada ao alumnado de infantil onde se entregará o alumnado 

usuario de transporte escolar ás coidadoras de autobús da liña correspondente. 

 

ED. PRIMARIA 

 

O profesorado de garda recibirá ao alumnado que chega no transporte escolar e 

indicaralle que se incorpore ás filas do curso correspondente xunto co alumnado non 

transportado. O alumnado de 1º,2º,e 3º unha vez que acceda ao interior do edificio 

accederá ao primeiro piso pola escaleira situada a carón da biblioteca, por ser a máis 

próxima ao corredor onde están situadas as aulas destes niveis. 4º,5º e 6º empregará a 

primeira escaleira que se atopa unha vez se accede ao interior do edificio por ser a máis 

próxima ao corredor no que se atopan as súas aulas. Para a saída do centro, cada titor 

ou titora, ou, no seu defecto o profesor ou profesora que estivo na clase á última 

hora acompañará ao alumnado ata a saída do edificio onde dirixirá ao alumnado 

usuario de transporte á zona do patio cuberto destinada á saída de autobuses. 

Neste lugar están a espera as coidadoras de autobús.  

 

ED. SECUNDARIA 

 

Unha vez entren dentro do recinto escolar, o alumnado dirixirase á aula 

correspondente e sentarase no seu lugar dirixidos por un docente de garda. No  

interior do centro, na zona de secundaria, haberá outro profesor de garda.  

Nas saídas, os luns, martes, mércores e venres, serán acompañados polas 

coidadoras do  comedor e os xoves polo profesorado que estea na clase con eles á 

última hora. 

Na saída a última hora da mañá cara  o comedor e os xoves pola tarde, a vixilancia 

dos desprazamentos corresponderá  ao profesorado que imapartiu clase na última 

sesión. 

Os venres o alumnado de infantil, primaria e secundaria que queda ata as 16:05 e 

fai uso do servizo de transporte está custodiado polas colaboradoras de comedor 

ata o momento da entrega ao persoal coidador do transporte que  está supervisada  

pola persoa encargada da dirección do centro. 

 

 
2.3.- Entradas e saídas unha vez iniciada a actividade lectiva. 

 

No caso de chegar ao centro despois das 09:45 o alumnado, en compañía do seu 

responsable, deberá acceder pola porta principal que da acceso á zona de 

secretaría e conserxería e alí asinará nas follas de  rexistro que están encima da 

mesa situada diante da ventá de secretaría. Nese momento o persoal da secretaría 

ou a Conserxe acompañarán ao alumno/a ata a súa aula. Co alumnado de primaria, 

en casos puntuais, o persoal do centro poderá autorizar á persoa responsable para 

que sexa esta quen acompañe ao alumno/a ata a súa aula.  

No caso do alumnado da etapa de infantil, unha vez asinado no rexistro, e debido 

á distancia que separa o aulario de infantil da zona de secretaría, serán as persoas  

responsables as encargadas de acompañar ao alumnado á súa aula polo interior 

do recinto escolar empregando a escaleira ao carón de conserxería e saíndo ao 

exterior pola porta de secundaria para dirixirse pola rampa cuberta ata o aulario 

de infantil. 

 

Se o alumnado ten que saír do centro ao longo da xornada lectiva, as persoas 

responsables que o veñan recoller informarán na Conserxería ou na secretaría. Se 

o alumnado é da etapa de primaria ou de secundaria, será o persoal do centro o 

encargado de ir buscalo á aula, patio de recreo, comedor, ximnasio… e acompañalo 

ata a zona de secretaría onde deben agardar as persoas que efectúen a recollida.  

Cando o alumnado sexa da etapa de infantil, autorizarase aos responsables a 

recollelo na entrada das aulas de infantil empregando á ida e á volta o percorrido 

especificado no caso da entrada despois das 09:45.  

 
 
2.4.- Portas de entrada e saída e circulacións no centro educativo. 
 

 Alumnado: 

 

- Educación infantil ten o seu edificio diferenciado polo que teñen unha única 

entrada  e saída para o seu uso exclusivo. 

 

- Primaria entra no centro polas escaleiras do patio cuberto. Os cursos 1º,2º,e 

3º diríxense ás escaleiras próximas á Biblioteca que son as que dan acceso á 

zona na que    se atopan  as súas aulas. Os outros tres cursos empregan a 

escaleira máis próxima á entrada que é tamén a máis próxima ao corredor no 

que están situadas as súas aulas. Este percorrido é o establecido para a entrada 

e a saída ao remate da xornada escolar, na  saída ao recreo e tamén no 

desprazamento ao comedor. 

 

- En secundaria o alumnado entra ao centro pola porta específica de ESO e diríxese 
por un único corredor ás súas aulas. 

 
 Familias: 

 
O acceso das familias ao centro realizarase únicamente pola porta principal que da 
acceso á zona de secretaría e de conserxería onde contactarán coa Conserxe ou co 
persoal de secretaría para ser atendidos e poder realizar as xestións oportunas. 
Unha vez alí poderán ser autorizadas polo persoal do centro para dirixirse a outras 
estancias. 
 
 
3.- Medidas de uso do comedor. 

 
Mantéñense dúas quendas de comedor: 

 

- Na primeira quenda comerá alumnado de educación infantil e primaria. Infantil 

fará uso da aula de linguas de secundaria habilitada provisionalmente para 

comedor. Primaria ocupará o comedor ao completo. 

- Segunda quenda: alumnado de educación secundaria. Aproximadamente 90 

alumnos e alumnas que ocuparán o espazo do comedor ao completo. 

O alumnado chegará ao comedor por grupos, dirixidos polo profesor ou profesora 
que os acompañou na clase inmediatamente anterior. Antes e despois de acceder 
ao comedor, o alumnado, debe ir ao baño que lle corresponda para realizar a hixiene   
de mans. 
 
Asignaranse, en principio, postos fixos para o alumnado durante todo o ano que 

poderán ser modificados se fose necesario para a mellora das condicións do 

servizo.  

 

Pódese retomar o cepillado de dentes despois do comedor. 

 
No caso de detección de síntomas compatibles coa Covid-19 nun usuario durante 
o servizo de comedor, informarase á dirección do centro e ao Equipo Covid e 
contactarase coa súa familia que deberá presentarse no servizo o antes posible. 
Illarase ao menor no espazo destinado polo centro para tal fin, que deberá ser 

coñecido polos responsables e persoal do comedor. 
 
 
4.- Realización de titorías e comunicacións coas familias. 
 
Realizaranse reunións presenciais  de titoría individual coas familias en espazos 
interiores ben ventilados (ou ben ao aire libre), cumprindo sempre coas medidas 
de protección e hixiene que estean vixentes en cada momento. 

 
Así mesmo poderanse empregar outros medios como o teléfono ou por 

videochamadas, empregando AbalarMobil para solicitalas. As comunicacións coas 

familias realizaranse por medio da páxina web e a aplicación AbalarMóbil e, tamén 

se empregarán as comunicacións por circular e a axenda do alumnado. 

 
Todo o profesorado debe estar rexistrado en AbalarMóbil para que as familias 
poidan consultar, de forma rápida e directa, calquera dúbida particular a través 
deste sistema co profesorado. 

 
É importante que tanto o profesorado como as familias teñan descargada e 

actualizada a aplicación. 

 

A mencionada aplicación utilizarase tamén para a xustificación de faltas de 

asistencia aos titores/as e para a petición de cita de titoría que, previa consulta 

ao resto de profesorado do grupo, será fixada para realizarse do xeito máis 

convinte acordado entre a familia e o Titor ou Titora. 

Para establecer contacto cos Titores/as as familias poden facelo a través de 

chamada telefónica ao teléfono do centro, enviando un correo electrónico, 

empregando a axenda do alumnado ou a través da aplicación AbalarMóbil, sendo 

este o método máis recomendable. 

 

5.- Normas para a realización de eventos 
 
Como norma xeral, está permitida a realización de eventos de carácter deportivo, 

celebracións, conferencias,  obradoiros, etc. inda que supoñan a interación entre 

diferentes grupos de alumnado. Este tipo de eventos, sempre que sexa posible, 

realizarase ao aire libre. 

 
6.- Reunións dos órganos colexiados. 

 
As reunións poderán ser presenciais. No caso de que as circunstancias aconsellen 
as reunións telemáticas, farase constar na propia convocatoria o medio en concreto 

con que se levarán a cabo. 

De conformidade co disposto no artigo 17 de la Lei 40/2015, do 1 de outubro, de 
Réxime Xurídico do Sector Público os órganos colexiados poderanse constituír, 
convocar, celebrar a súas sesións, adoptar acordos e remitir actas a distancia, agás 
nos supostos nos que o seu regulamento interno recolla expresa e 
excepcionalmente o contrario e que, de ser este o caso, poderá revisarse e realizar 
as modificacións e adaptacións oportunas. Nas sesións que se celebren a distancia 
deben garantirse a identidade dos membros que participen, o contido das súas 
manifestacións e o sentido do seu voto. A estes efectos considérase validamente 

emitido o voto formalizado na propia sesión da videoconferencia ou o emitido por 
correo electrónico. Agás nos casos nos que resulte imposible pola necesidade de 
cumprir prazos perentorios, as convocatorias serán remitidas aos membros do 
órgano colexiado a través de medios electrónicos facendo constar na mesma a 
orde do día, a documentación da mesma e un documento no que se poida 
formalizar para cada un  dos puntos por separado o senso das votacións. 

 

7.-Eliminación de epígrafes da addenda anterior: 

 

Elimínanse os epígrafes que a continuación se citan, incluídos na addenda aprobada 
no mes de novembro de 2020 como consecuencia da adaptación do centro á situación 
de pandemia pola COVID-19. 

5.- Medidas específicas para o uso doutros espazos: Aulas especiais, ximnasios, 
pistas cubertas... 

5.1.- Biblioteca. 
5.2. -Aseos. 
6.- Cambio de aula. 
7.- Medidas especiais para os recreos. 

 
 

Esta modificación das NOF foi aprobada polo Claustro do CPI Fonte Díaz e 
posteriormente polo Consello Escolar celebrados ambos  con data do 6 de setembro de 
de 2022. 

